
1 Innleiing 
Framlegget til planprogrammet er utarbeida av Nordplan AS på vegne av tiltakshavar Mastcon AS 
v/Magne Herbjørn Støfring. Ansvarleg styresmakt for handsaming og godkjenning av 
planprogrammet er Sunnfjord kommune.  
 
Eventuell synspunkt, merknadar og innspel til planarbeidet skal sendast til:  
 
E-post:     eller 
pl@nordplan.no              
 

Post:  
Nordplan AS v/Patrick Langeland  
Postboks 685, 6804 Førde

 
Eventuelle spørsmål kan rettast til Patrick Langeland på mobil nr.: 917 06 943  

1.1 Bakgrunn for saka  

Føremålet med reguleringsplanen er å legge til rette for eit nytt bustadområde på Vassenden i 
Jølster, i forlenging av eksisterande bustadfelt Jokvihogen felt A og Langhaugane.  

1.2 Føremål med planprogram og prosjektet 

Dagens planområde er ikkje regulert og område er i Jølster kommune sin arealdel avsett som 
LNRF-område, som dermed utløysar krav om planprogram og konsekvensutgreiing jamfør plan- 
og bygningslova § 4-1, og § 6 i forskrift om konsekvensutgreiing. Eventuell utbygging må vidare 
avklarast gjennom ei detaljreguleringsplan.  
 
Formannskapet i Sunnfjord kommune vedtok samrøysta den 20.november 2019 å råde til å starte 
arbeidet med regulering av Jokvihogen felt B, med vilkår som kom fram av saksutgreiinga.   
 
Planprogram 
Føremålet med planprogrammet er å: 

 avgrense planoppgåva 
 klargjere konsekvensar og problemstillingar 
 avklare utgreiingsbehov i forhold til miljø og samfunn 
 fastsetje rammer og føringar for planarbeidet 
 gje høve til tidleg medverknad 
 sikre ei politisk forankring 

 
Prosjektmål 
Målet med prosjektet er å leggje til rette for kring 25 nye bustadar innanfor planområdet, på ein 
slik måte at ein fremjar grunneigarane og kommunen sine intensjonar. I dette ligg at ein vil tilby 
attraktive bustadar og samstundes ta vare på dei kvalitetar, miljø og funksjonar som er mest 
nytta i området i dag.  
 
Enkelte tema i planarbeidet skal konsekvensutgreiast, sjå kap. 6.  

1.3 Lokalisering av planområdet 

Planområde er på om lag 20 daa og ligg tett opp til eksisterande busetnad.  
 
Lokalisering 
Planområdet ligg i nærleiken av Vassenden sentrum i Sunnfjord kommune (tidligare Jølster 
kommune). Avstanden til Vassenden er 3 km og 11 km til Førde sentrum, med høvesvis 5 og 20 
min køyretid med bil.  

Fig.1 Oversiktskart 1 – Lokalisering vist med raud pil på utsnitt henta frå http://www.fylkesatlas.no/ 

 

 
Fig.2 Oversiktskart 2  – Lokalisering vist med raud avgrensing på utsnitt henta frå http://www.fylkesatlas.no/ 

 

Terrenget innanfor planområde er relativt lite kuppert og godt eigna til bustadformål.  

2 Planprosess og medverknad 

2.1 Lovgrunnlag og krav til prosess 

 
Lovheimel  
Utarbeiding av reguleringsplan skjer med heimel i Lov om planlegging og byggesaksbehandling 
(plan- og bygningslova) kapittel 12, § 12-8 Oppstart av reguleringsplanarbeid, der forslagsstillar 
skal varsle om oppstart i minst ei avis som er alminneleg lest på staden og gjennom elektroniske 
plattformar. I tillegg skal registrerte grunneigarar, festarar samt andre rettigheits havarer,  
offentlege myndigheiter og naboar kring planområde på ein hensiktsmessig måte informerast 
om at planarbeidet skal starte.  
 
 Avis: Firda  
 Elektronisk plattform: www.sunnfjord.kommune.no og www.nordplan.no/kunngjeringar   

Varselbrev: Liste over registrerte grunneigarar, naboar, offentlege myndigheiter m.m. 
som blir tilsendt varselbrev blir lagt som vedlegg  

 
Vurdering etter forskrift om konsekvensutgreiing 
Med planavgrensing som skissert i fig.2, vil planen medføre regulering av eit areal på om lag 20 
daa som i Jølster kommune sin arealdel er avsett som LNRF-område.  
 
Jamfør Forskrift om Konsekvensutreiingar § 6 - Planar og tiltak som alltid skal konsekvensutgreiast 
og ha planprogram eller melding, vedlegg I, punkt 25 - Nye bustad- og fritidsbustadområde som 
ikkje er i samsvar med overordna plan blir dermed krav om konsekvensutgreiing og planprogram 
utløyst for tiltak i det aktuelle planområde.  
 

Planprogram: Planprogrammet følgjer varsel om oppstart  
KU-vurdering: Konsekvensvurdering for aktuelle tema vert ein del av planomtalen 

 
Krav til prosess 
Ein har gjennom dialog med Sunnfjord kommune (Jølster og Førde kommunar før 2020) kome 
fram til at det kan utarbeidast ein detaljreguleringsplan for planområde med vilkår om 
utarbeiding av planprogram og ei konsekvensutgreiing der ein skal ta særleg omsyn til Dalevatn, 
konsekvensar i høve landbruk og trygg skuleveg fram til aktuell busshaldeplass, samt andre 
aktuelle tema som ev. kjem fram under planprosessen.  
 

Særskilte kommunale krav: Omsyn til Dalevatn, påverknad på landbruk og  
      trygg skuleveg. 

2.2 Organisering av planprosess  

 
Samarbeid 
Detaljreguleringsplanen vil bli utarbeidd i samarbeid med tiltakshavar, planrådgjevar og 
planavdelinga i Sunnfjord kommune og handsama politisk i Sunnfjord kommune.  
 
Det vart den 17.10.19 gjennomført eit oppstartmøte med representantar frå planavdelinga i 
Jølster og Førde kommunar, der ein under møte blei einige om å sende spørsmålet om ev. 
oppstart av reguleringsplanen til politisk handsaming i formannskapet til nye Sunnfjord 
kommune i bakgrunn av at planområde ikkje samsvarte med Jølster kommune sin arealdel. Saka 
var vidare oppe til politisk handsaming den 20.11.19, der det blei vedtatt å godkjenne oppstart av 
reguleringsplan for område.  

Etter vedtaket i formannskapet blei det den 15.01.20 gjennomført eit nytt oppstartmøte som tok 
opp tråden frå det fyrste oppstartmøte, der Sunnfjord kommune var representert ved Harald 
Eikenes og Anniken Heggedal, Nordplan ved Arvid Tveit og Patrick Langeland samt tiltakshavar 
Magne Herbjørn Støfring. Detaljreguleringsplanen vil dermed bli utarbeida med utgangspunkt i 
det som kom fram under oppstartmøte med kommunen.  
 
Samarbeidet med andre offentlege instansar vil i hovudsak skje i form av innspel i samband med 
høyringar og oppstartsvarsel. Planprogram og høyringsforslag av detaljreguleringa vil bli forankra 
gjennom handsaming i Sunnfjord kommune.  
  
Medverknad og informasjon 
Varsel om oppstart av gjeldene reguleringsplan vert kunngjort i lokalavisa Firda, og lagt ut på 
kommunen sine nettsider samt www.nordplan.no/kunngjeringar. Varslingsbrev vert sendt ut 
direkte til naboar og aktuelle styresmakter. Frist for å komme med innspel og merknader er sett 
til 10.mars 2020.  
 

Varsla offentlege instansar og organisasjonar  

 

Liste over varsla grunneigarar og naboar går fram av vedlegg til varslingsbrev, datert 27.01.2020.  
 
Framdriftsplan  
Tabellen under gir ei oversikt over berekna framdrift i arbeidet. Behandlingstidspunkt i 
kommunen avhenger av saksmengde og møteplanar. 
 

Fasar i planarbeidet – 
gjennomført og planlagt 

Samarbeid og 
medverknad 

Behandling Framdrift 

Oppstartsmøte med Førde og 

Jølster kommunar  

Kommunen, 

tiltakshavar og 

Nordplan 

Førde og Jølster 

kommunar  

17.10.2019 - 

gjennomført 

Vedtak om oppstart   Formannskapet i 

Sunnfjord kommune  

20.11.2019 - 

gjennomført 

Utarbeiding av forslag til 

planprogram  

Kommune, fylke, 

utbyggar  

Nordplan AS  Des.-jan. 2019-20 

gjennomført  

Namn Postadresse Postnr/Stad E-post 

Fylkesmannen i 

Vestland  

Statens 

hus, Njøsavegen 2 

6863 

Leikanger 

fmvlpost@fylkesmannen.no  

Vestland 

Fylkeskommune  

Postboks 7900  5020 

Bergen 

post@vlfk.no  

Statens Vegvesen 

Region Vest 

Postboks 43 6861 

Leikanger 

firmapost-vest@vegvesen.no  

NVE Region Vest Naustdalsveien 1B 6800 

Førde 

rv@nve.no 

Sunnfjord Energi Postboks 123 

 

6801 

Førde 

post@sunnfjordenergi.no  
 

Telenor kabelnett  Postboks 7150 5020 

Bergen 

kabelnett@telenor.com  

Sunnfjord miljøverk  Einestølen  6800 Førde post@sum.sf.no 

Sunnfjord kommune Brann og redning 6802 Førde  bernhard.oberg@sunnfjord.kommune.no 

Sunnfjord kommune  Teknisk drift 6802 Førde  leif.halvor.karstad@sunnfjord.kommune.no 

Langhaugane 

bustadfelt v/Ståle 

Fossheim  

 6847 

Vassenden  

strannix@live.com  

Oppstartmøte med Sunnfjord 

kommune  

Kommunen, 

tiltakshavar og 

Nordplan 

Sunnfjord kommune  Januar 2020 

gjennomført 

Kunngjering oppstart av 

planarbeid  

Kunngjering og brev til 

partar 

Nordplan AS og 

Sunnfjord kommune  

Januar 2020 

 

Høyring av forslag til 

planprogram   

Kunngjering og brev til 

partar 

Nordplan AS og 

Sunnfjord kommune  

Januar-Februar 2020 

Vedtak av planprogram  Sunnfjord kommune  Mars 2020 

Utarbeiding av 

detaljreguleringsplan, KU, 

ROS og føresegner. VAO-

rammeplan. 

Grunneigarar, 

utbyggar, offentlege og 

private partar 

Nordplan AS  Februar-mars 2020 

Kommunal handsaming Sunnfjord kommune, 

Nordplan AS 

Sunnfjord kommune April-mai 2020 

Politisk handsaming Sunnfjord kommune Sunnfjord kommune Juni 2020 

Offentleg ettersyn detaljplan Kunngjering og brev til 

partar 

Sunnfjord kommune Juni- august 2020 

Behandling av merknader  Kommunen Nordplan AS  August 2020 

Revidering av plankart og 

planomtale.  

Kommunen og 

Nordplan AS 

Nordplan AS August 2020 

Vedtak av 

detaljreguleringsplan 

 Sunnfjord kommune  September- oktober 

2020 

Kunngjering av plan vedtak Sunnfjord kommunen  Oktober  2020 

Klagefrist vedtatt plan    

Eventuell klagebehandling    

Avgjerd klagesak    

 
Under er ei forenklar oversikt over framdriftsplan:  
 
Oppstartsperiode                            Varsling           Plandokument       Kommunal handsaming  

                                        
OKT19 NOV19 DES19 JAN20 FEB20 MAR20 ARP20 MAI20 JUN20 JUL20 

 
Oppstartsperioden har blitt forlenga grunna krav om planfagleg råd og kommunesamanslåing, 
elles avhengar vidare framdrift av blant anna kapasitet i kommunen, innkomne merknadar og 
politiske avgjersler osv.  

3 Overordna planar og føringar 

3.1 Overordna planar og føringar  

Kommuneplan for Jølster kommune 2013-2025 legg i arealdelen føringar for område, der 
overordna plan har avsett det aktuelle planområde som LNRF-område. Reguleringa legg dermed 
opp til ei fråvik frå denne planen, som også er utgangspunktet for krav om planprogram og KU-
vurdering.  

Fig.3 Jølster KP sinn arealdel  – Lokalisering vist med raud avgrensing på utsnitt henta frå http://www.fylkesatlas.no/ 

 
Formannskapet i Sunnfjord kommune vedtok den 20.11.19 å godkjenne oppstart av regulering 
for gjeldene planområde, som dermed blir sett på som eit teikn på at det er politisk vilje til at 
område blir regulert til framtidig bustadformål.  

3.2 Planprogram og konsekvensutgreiing  

Det blei i samband med regulering av Jokvihogen felt A utarbeida planprogram og 
konsekvensutgreiing som også omhandla delar av Jokvihogen felt B. Det blir likevel utarbeida 
eige planprogram og konsekvensutgreiing for felt B, der eksisterande informasjonsgrunnlag vil bli 
kontrollert og oppdatert med nyare kunnskap og informasjon om område.  
 
Det vil også bli gjennomført ei risiko- og sårbarheits analyse (ROS-analyse) i samband med 
planarbeidet.  

3.3 Andre utførte registreringar 

Miljødirektotaratet utførte i 2003 ei registrering av Dalevatn med naturtypekategorisering rik 
kulturlandskapssjø og lokal viktig verdi. (ID: BN00017875, Naturbase faktaark). Sogn og Fjordane 
fylkeskommune utførte også i 2018 ei friluftskartlegging der Dalevatn og område kring er 
kategorisert som eit svært viktig friluftsområde og som eit nærturterreng (ID: FK00017477, 
Naturbase faktaark). Denne kunnskapen kjem dermed til å bli tatt med i det vidare planarbeidet 
for gjeldene regulering, sjølv om registreringane i hovudsak ligg utanfor gjeldene planområde og 
baserar seg på aktivitet i og tett opp til Dalevatn.  
 
Det blei også utført ei fagleg vurdering av konsekvensar for friluftsliv og naturmiljø i område og 
nærliggjande område, i samband med regulering av Jokvihogen felt A. (Utmark ressurs)  
 
Elles er det er så vidt planrådgjevar beskjent ikkje utført andre registreringar i det aktuelle 
planområde.  

4 Eksisterande situasjon 

4.1 Bruk av området 

Basert på informasjonen som er innhenta så langt i planprosessen og synfaring i planområde er 
bruken av område låg, noko som også inkluderar ein sti som går gjennom det vestlege delen av 
planområde.  

 
Fig.4 - Arealresurskart AR5 for område kring planområde. Kjelde: http://www.fylkesatlas.no/. 

Fig.5 Orto  – Lokalisering vist med raud avgrensing på utsnitt henta frå http://www.fylkesatlas.no/. 

 
Planområde er i dag ikkje nytta til land- eller skogbruk, og det eksisterer skog og kratt med 
middels til låg bonitet på område. Det eksisterer ikkje fulldyrka jord innan for planområde, men 
område sør for planområde vert nyttar som jordbruksareal. Planområde grensar til eit viktig 
friluftområde kring Dalevatnet, som er nytta som nærfriluftområde. Det er derfor viktig å ta 
omsyn til dette i det vidare planarbeidet, slik at tilstøytane bustadområde fortsett har god tilgang 
Dalevatn.  

 
Fig. 6 – Bilete frå tatt frå planområde under synfaring 15.desember. Høvesvis mot tilstøytande bustadområde og Dalevatn.  

 

Tidligare straumkablar i luft har blitt gravd ner og ligg under jorda i felt A og B. Ved etablering av 
bustadområde Jokvihogen felt A blei det også lagt til rette for ein trafostasjon som også kunne 
serve felt B, samt tilkomstveg. (sjå fig.5)  

4.2 Tilkomst/trafikk 

Med motorkøyretøy tek ein frå E39 av til Dalevegen og vidare inn på Gamlevegen og gjennom 
bustadområde Langhaugane. Vidare er det planlagt felles tilkomstveg for Jokvihogen felt (A) og B 

frå Gamlevegen. Det er kunn tilkomst til planområde gjennom Gamlevegen, då andre 
tilkomstvegar er stengt for gjennomkøyring. Nærmaste busshaldeplass er Langhaugane 
(14313559) som ligg i nærleiken av innkøyringa til Dalevegen.  
 
Frå Vassenden og langs E39 mot Førde er det gang- og sykkelsti fram til avkøyringa til Dalevegen, 
samt opp til Langhaugane barnehage. Elles er det også opparbeida ein tilkomstveg for gåande og 
syklande nord-aust for planområde, med bru over Hjelmbrekkelva, som bindar saman 
bustadområda Langhaugane/Jokvihogen og Hjelmbrekka.  

 
Fig.7 -  Tilkomstvegar markert med raud pil på kartutsnitt.  

 

5 Framtidig bruk 
Hovudformålet til planen er å legge til rette for attraktive bustadar i nærleiken av eksisterande 
bustad- og friluftsområde på Vassenden i Sunnfjord kommune.  

5.1 Reguleringsføremål 

Aktuelle føremål i tillegg til nødvendig infrastruktur som vegar m.m. er lista opp under. Lista er 
ikkje uttømmande.  

 Bustadar 
 Naturområde (mot Dalevatn)  
 Friområde 
 Leikeplass  
 Renovasjon  

 
Det er tiltenkt kring 20 bustadar i planområde.   

5.2 Infrastruktur 

Gjennom arbeidet med reguleringsplanen skal ein særleg avklare trygg skuleveg fram til aktuell 
busshaldeplass med separering av trafikkant grupper, samt avkøyringspunkt i trafikken og 
tilknytingspunkt for vatn og avlaup.  

6 Metode og omfang 
Planprogrammet er nytta til å drøfte kor vidt det vil vere grunn til å gjennomføre 
konsekvensutgreiing for dei enkelte tema, i tråd med føringar i Forskrift om 
konsekvensutredninger for planer etter plan- og bygningsloven, av 22.06.2017. Omfang av vidare 
planarbeid går fram av avsnitt 6.2 og kap. 7. I tillegg har ein lagt vekt på å identifisere 
konfliktpunkt og problemstillingar som må handsamast nærare i planomtalen.  
 
Tiltaket vil bli skildra i detalj i planomtalen og skal teiknast opp med plankart i samsvar med 
gjeldande kartforskrifter. Ønska regulering inneber noko avvik i forhold til gjeldene 
kommuneplan. Ein oppfattar føremålet med arbeidet likevel til å vere i samsvar med kommunen 
sine intensjonar i arbeidet med kommuneplanen sin arealdel og utbygging av infrastruktur til 
eksisterande område. 
 
Aktuelle avbøtande grep og/eller trong for oppfølgande undersøkingar vert gjort greie for i dei 
enkelte tema og i samanstillinga på slutten av dokumentet. På grunnlag av det som er kome fram 
i planarbeidet vil ein i lag med tiltakshavar kome med ei tilråding for korleis ei mogeleg 
utbygging kan skje.  
 
Konsekvensutgreiinga (KU) skal gjennomførast i tråd med føringar i forskrift om 
konsekvensutgreiingar av 22.06.2017. KU skal bygge på eksisterande fagleg kunnskap og om 
naudsynt innhenting av nye data.   

6.1 ROS-analyse 

I samband med oppstarten av planarbeidet er sjekkliste for ROS gjennomgått, med sikte på å 
identifisere problemstillingar som vil krevje ekstra merksemd i planarbeidet, som ein enkel 
silingsrapport. Det skal som del av planarbeidet utarbeidast ein meir omfattande ROS-analyse for 
arealbruk i samsvar med plan- og bygningslova § 4-3. Metodikken for arbeidet er basert på 
direktoratet for samfunnssikkerhet og beredskap (DSB) sin rettleiar Samfunnssikker 
arealplanlegging. Kartlegging av risiko og sårbarhet, og på sjekklista til fylkesmannen.  
 
Aktuelle problemstillingar som er identifisert i ROS-gjennomgangen/førebuande arbeid med 
planen:  

 Overflatevatn/klimaendringar/nedbørutsett/ekstremvær  
 Naturmangfald  
 Kulturmiljø  
 Ledingar i grunn  
 Trafikktryggleik   
 Friluftsliv  
 Landskap og -tilpassing  
 Landbruk  

6.2 Aktuelle problemstillingar  

Følgjande kjem ei kort utgreiing om dei foreløpige vurderingar i forhald til identifiserte 
problemstillingar som det vil få ekstra merksemd i planarbeidet.  

Overflatevatn/klimaendringar/nedbørutsett/ekstremvær   

Vestlandskysten er svært utsett for vêr og vind, og vêret fører årleg til store skadar på materielle 
verdiar. Det må takast høgde for aukande stormfrekvens i framtida når bygg og viktig 
infrastruktur skal utarbeidast.  
 
Planområdet ligg i eit av nedbørsfelta til Jølstra. Årleg nedbør er forventa å auke med 20 % fram 
mot 2100. Vinternedbøren kan auke med heile 40 % på vestlandet. Hyppige periodar med 

ekstremnedbør og høgare nedbørsintensitet (meir enn 70 mm på under ein time) gjev større 
risiko for flaumar i mindre vassdrag og bekkar.  
 
Planområde ligg samtidig på eit høgdedrag, der Dalevatn tek opp ein stor del av vatnet som kjem 
frå høgtliggjande terreng, slik at det kunn er den austlege delen av planområde som er mest 
utsett og har ei høgre grad av markfuktigheit. (sjå fig. 8) 
 
Det er krav om at utbyggar skal sørgje for nødvendig drenering for overvatn og grunnvatn, og 
føre dette til avløp og/eller til infiltrasjon i grunn før det renn vidare i vann-nettet og at anlegg 
for overvatn skal dimensjonerast for framtidig nedbørauke på 40 % i år 2100.  
 

Fig. 8 – Markfuktigheitsklassar kring planområde (raud gjennomgåande strek). Kjelde: fylkesatlas.no 

 
Førebels vurdering overflatevatn 
Tiltakshavar må sørgje for nødvendig drenering for overvatn og grunnvatn. Anlegg for overvatn 
må dimensjonerast for framtidig nedbørsauke på 40 % i år 2100.  

Naturmangfald (Naturmangfaldlova)  

I samband med regulering av Jokvihogen felt (A) har det blitt utført ei vurdering i høve naturmiljø 
for dette - og tilstøytane område. Det er ikkje registrert interessante naturtypar eller førekomstar 
i planområde, i dei kunnskapsbasane som ein har tilgang til. Det er lagt opp til ei synfaring i 
område og vurdere forhalda til naturmangfaldlova, utan at ein gjennomfører særskilte 
undersøkingar av emnet.  
 
Dalevatn er derimot registrert i Det offentlege kartgrunnlaget (DOK) under DN-handbok 13. 
Datasettet synar førekomstar av naturtypar som er vurdert som svært viktig (A), viktig (B) og 
lokalt viktig (C) for biologisk mangfald, der Dalevatn er registrert som naturtype rik 
kulturlandskapssjø og med verdi lokalt viktig (C). (Naturbase faktaark, 06.06.2013)  
 
Vurdering i forhald til Naturmangfaldlova (NML § 1, 8-12) 

I tråd med føremålet til lova vil ein gjennom arbeidet med planframlegget legge til grunn ei 
berekraftig bruk og vern av naturen. I dette ligg det hovudsakeleg at naturen med den biologiske, 
landskapsmessige og geologiske mangfaldet og økologiske prosessar tas vare på slik at det ikkje 
gjer irreversibel skade på naturmangfaldet.  
 

 
Fig. 9 – Viktige naturtypar kring planområde. Kjelde: www.fylkesatlas.no 

 
Planframlegget slik det er beskrive i innleiinga i dette dokumentet vil, sett opp imot NML § 8 
kunnskapsgrunnlaget, ikkje gjere irreversibel skade på naturmangfaldet jamfør NML § 9 føre-var-
prinsippet. Ein legg til grunn at omfanget av utbygginga er relativt avgrensa, og at den samla 
belastninga som økosystemet er eller vil bli utsett for ved realisering av gjeldene tiltak ikkje 
utgjer noko betydeleg risiko for naturmangfaldet jamfør NML §10. Planframlegget vil i tråd med 
NML § 12 bli utforma slik at ein sikrar ei utbygging med bruk av miljøforsvarlege teknikkar og 
driftsmetodar. § 11, om at tiltakshavar skal dekke kostnader ved å hindre eller avgrense skade på 
naturmangfaldet, vert ikkje rekna som relevant i denne saka. Ein må likevel legge særskilt vekt på 
å finne ei utforming og avgrensing på inngrepa med omsyn til naturen i området og for dei 
landbruksmessige aspekta.  
 
Område er ut frå ei totalvurdering ei akseptabel lokalisering av eit bustadområde, særleg sett opp 
i mot at det allereie eksisterer infrastruktur som eks. vegtilkomst, vatn, avløp m.m. i nær 
tilknyting.  
 

Trafikktryggleik  

Planlagde føremål vert vurderte opp i mot trafikkavviklinga i området, med sikte på å identifisere 
eventuelle risikopunkt og eliminere desse i planleggingsfasen. 

Fig. 10 – Vegnett kring planområde. Kjelde: www.fylkesatlas.no 

 
Planområde ligg i nær tilknyting til Europaveg 39/Jølstravegen, med opparbeida kommunale 
vegar tett opp til område. Det er også fleire vegsperringa inne på de kommunale vegane i 
bustadområde, truleg med formål om å fordele/avvikle trafikken på ein hensiktsmessig måte. Det 
er også opparbeida fartshump og varsel-skilt på Gamlevegen. For planområde betyr dette at 
tilkomsten er frå Dalevegen via Gamlevegen og vegtilkomsten til Jokvihogen felt A.  
 
Trafikkmengde (ÅDT) på E39/Jølstravegen var i 2016 nord for innkøyringa til Dalevegen registrert 
å ligge på 4500 og sør for krysset på 3950. Det er ikkje registrert trafikkmengd for de kommunale 
eller private vegane inn mot gjeldene planområde, men trafikkmengda kan i hovudsak bli sett 
opp i mot mengda husstandar og ev. brukarar av friluftsområde Dalevatn.  
 

Som ein ser frå figuren ovanfor sluttar gang- og sykkelvegen langs E39 ved innkøyringa til 
Dalevegen. Men det er også opparbeida gang- og sykkelsti opp til Langhaugane barnehage.  
 
Vurdering trafikktryggleik 
Bilvegane inn til planområde synar å ha tilstrekkeleg kapasitet, med dråpeøy og passeringslomme 
i innkøyringa til Dalevegen og opparbeiding av gatelys. Det er ikkje registrert alvorleg 
trafikkulykker i nyare tid i samband med innkøyringa til Dalevegen eller inne på de kommunale 
vegane. Det bør derimot sjåast nærmare på dagens tilkomst til opparbeida gang- og sykkelsti, 
samt særskilt vurdere trygg skuleveg fram til busshaldeplassen med omsyn på born, slik at ein 
sikrar at ein har ei høg grad av trafikktryggleik også etter at tiltaket er gjennomført.  
 

 Det må utarbeidast ei konsekvensutgreiing med særleg omsyn på å sikre trygg skuleveg 
fram til busshaldeplass for born  

Landskap og landskapstilpassing 

Gjennomføring av tiltak vil medføre mindre endringar i område Jokvihogen/Langhaugane/ 
Dalevatn, men med ei stadtilpassa utforming ser vi ikkje dette som ei stor problemstilling. 
Område ligg i dag tett opp til eksisterande busetnad.   

Planområde er definert på ein slik måte at det tar omsyn til omkringliggjande busetnad og 
landskap. Plangrensa mot Dalevatn er satt i forhald til topografien i område og eksisterande 
infrastruktur, slik at planområde ikkje omfattar det som blir kategorisert som viktig naturtype 
(fig.9, s.15). Elles er planområde avgrensa av innmark i sør, og eksisterande busetnad i nord og 
aust.  
 
Vurdering landskap  
Plassering av busetnad må utformast på ein slik måte at det tek omsyn til naturmangfaldet og 
bruk av Dalevatn som friluftsområde.  

Landbruk 

Ein vil gjennom planframlegget identifisere bruk av område i høve landbruk, som også inkluderer 
omkringliggjande landbruksareal og kva ev. konsekvensar tiltaket kan ha, slik at utbygginga vert 
planlagt med minst mogleg ulempe for landbruksinteresser.  

 
Fig. 11 – Arealresurskart AR5, for areal kring planområde. Kjelde: www.fylkesatlas.no 

 
Vurdering landbruk 
Det må utgreiast kva konsekvensar tiltaket vil ha for landbruksinteressene i område, og ev. 
konfliktar løysast med avbøytande tiltak.  

Tekniske anlegg 

Det er i dag ikkje etablert infrastruktur som vatn, avløp og straumforsyning innanfor 
planområdet. Det skal utarbeidast ein VA-rammeplan som del av planarbeidet. Ein legg ikkje opp 
til å detaljere løysingane, men vil sikre at det er rom for å få dei på plass. Det vil også vere 
naturleg å gjere vurderingar i forhold til overvatn som del av dette arbeidet. 

Vurdering teknisk anlegg  
Dialog med kommunen med omsyn til plan for VA inkludert på kopling kommunal infrastruktur, 
samt Sunnfjord Energi/BKK med omsyn på straumforsyning til område.   

Kulturminne og kulturmiljø 

Det er ikkje registrert kulturminne eller kulturmiljø i planområde, men den Trondhjems postveg 
går aust for planområde og ligg under tilkomstvegen Gamlevegen.  
 
Vurdering kulturminne og – miljø  
Tiltaket er vurdert å ikkje utgjere noko negativ konsekvens på kulturminne eller – miljø, inkludert 
den Trondhjems postveg. Det vil likevel være krav om at viss det i samband med gravearbeid e.l. 
vert gjort funn av gjenstandar eller konstruksjonar, pliktar ein å stoppe arbeidet snarast og 
underrette kulturavdelinga i fylket for avklaring, jf. kulturminnelova § 8 andre ledd.  

Friluftsliv (Friluftslova)  

Planområde er kartlagt og verdsett etter metodikken i Miljødirektoratet sin rettleiar M98-2013 
Kartlegging og verdisetting av friluftsområde med formål om å gje ei oversikt over område som er 
viktig for allmennta sitt friluftsliv. Som verdi er område kartlagt som svært viktig friluftsområde 
og kategorisert som eit nærturtetteng.  
 
Hovudårsaken til at planområde har den verdi og kategorisering er at det ligg i nærleiken til 
Dalevatn, som er mykje brukt av nærmiljøet til skøyting, bading, fiske, padling/roing, fottur, leik. 
Dalevatn er også tilrettelagt med sti frå Langhaugane, skogsveg på Støfring, gapahuk, bord og 
benkar. Av attraksjonar kring Dalevatn er flytande torver, trollskogen, eventyrskogen. (Naturbase, 
ID FK00017477)  

 
Fig. 12 – Kartlagde verdiar friluftsområde kring planområde. Kjelde: www.fylkesatlas.no 

 
Planområde med tilrettelegging for bustad legg i så fall til rette for bustadar i nær tilknyting til 
nærturterreng, med god tilgang til attraktive friluftsområde.  

Fig. 13 – Kartlagde typar friluftsområde kring planområde. Kjelde: www.fylkesatlas.no 

  

Vurdering i forhald til Friluftslova  
Lov om friluftslivet (friluftslova) av 01.01.2018 er gjennomgått med formål om å verne 
friluftslivets naturgrunnlag og sikre allmenntas rett til ferdsel, opphald eller liknande i naturen. 
Planområde forstås etter denne lov i dag som utmark, beståande av udyrka mark som ikkje 
definerast som innmark (gårdsplass, dyrka mark, engslått og liknande).  
 
Regulering av planområde frå LNRF-område i kommuneplanen sin arealdel til bustadformål må 
dermed ta omsyn til allmenntas tilgang til Dalevatn, slik at ein sikrar god tilkomst for allmennta. 
Det er ikkje registrert ferdselsforbod eller tilsvarande i eller kring planområde.  
 
Det er derfor viktig at tiltaket tar omsyn til allmenntas rett til ferdsel, opphald eller liknande i 
naturen, med særleg fokus på god framkommeligheit til Dalevatn, både for tiltaket og omkring 
liggjande bustadområde som nyttar område til friluftsliv, rekreasjon osv.  

6.3 Utgreiingsbehov – summert 

Kva som vert utgreidd nærare i planarbeidet går fram under dei ulike punkta i kap. 6.2. Ei 
samanstilling av moglege konsekvensar og utgreiingsbehov er skjematisk framstilt i tabellen 
under for å gje ei samla oversikt. Samla verknader av planen vert også eit emne som skal 
omtalast i planutkastet. 
 

Aktuelle tema Datakjelder Mogleg 
omfang/ 
innverknad 

Utgreiingsbehov i 
planomtale/KU 

Overflatevatn Fylkesatlas Liten  Planomtale/ROS. Med omsyn til 
framtidig klimaendringar  

Naturmangfald  Fylkesatlas, 
Miljøstatus 

Liten/ 
Moderat 

KU. Særskilt omsyn til påverknad 
på naturmangfald ved Dalevatn 

Trafikktryggleik  Tilgjengeleg kart, 
synfaring, SVV, 
lokalkunnskap m.m. 

Liten/ 
Moderat 

KU. Særskilt vurdere trygg 
skuleveg fram til busshaldeplass 
Planomtale/ROS:  Ytlegare 
vurderingar  

Landskap og 
landskapstilpassing 

Tilgjengeleg kart, 
synfaring og 
lokalkunnskap 

Liten KU. Særskilt omsyn til Dalevatn 
ved bruk av bl.a byggegrenser 

Landbruk  Fylkesatlas, 
lokalkunnskap, 
synfaring m.m. 

Liten KU. Konsekvensar i høve 
landbruk, ev. konfliktar løysast 
med avbøtande tiltak i planen  

Tekniske anlegg  Dialog med 
kommunen og 
Sunnfjord 
Energi/BKK 

Liten  Planomtale/ROS. Teknisk 
anlegg/løysningar på område 
samt påkobling kommunal 
infrastruktur  

Kulturminne og -
miljø 

Fylkesatlas, 
Askeladden, dialog 
med kommunen og 
innkomne. innspel 

Liten  Planomtale/ROS. Konsekvensar 
vert kommentert/vurdert på eit 
overordna nivå.  

Friluftsliv Miljødirektoratet, 
fylkesatlas, 
synfaring, lokal 
kunnskap m.m. 
 

Liten Planomtale/ROS. Sikre fortsett 
god tilkomst til Dalevatn  

Tabell 1 – Utgreiingsbehov 

  

7 Konklusjon 
Basert på eksisterande informasjon er det så langt vurdert at det bør gjennomførast ei 
konsekvensutgreiing for 4 tema:  
 

 Landskap og landskapstilpassing - Omsyn til Dalevatn   
 Trafikktryggleik - Omsyn til trygg skuleveg for born  
 Landbruk – Konsekvensar og ev. konfliktar  
 Naturmangfald - Omsyn til biologisk mangfald innanfor plan- og i tilgrensande område   

 
Andre aktuelle tema vert handtert gjennom planomtale og ROS-analyse.  
 


